
	Առարկության,առաջարկության հեղինակը¸
գրության ստացման ամսաթիվը, գրության համարը

	Եզրակացություն

	ՀՀ տարածքային կառավարման նախարարություն
03/16/556-14
10.02.2014թ. 


	ՀՀ տարածքային կառավարման նախարարությունը քննարկել է ներկայացված «Հանրային ծառայությունների համարանիշի մասին» Հայաստանի Հանրապետության օրենքում լրացում և փոփոխություններ կատարելու մասին» ՀՀ օրենքի նախագծի փաթեթը և գտնում է նպատակահարմար քաղաքապետարանի կողմից բարձրացված հարցը կարգավորել ԶԼՄ–ների միջոցով հարկատուներին իրազեկելու ճանապարհով։
	Չի ընդունվել, քանի որ ԶԼՄ–ների միջոցով հարկատուներին իրազեկելու ճանապարհով բարձրացված խնդիրները, որոնց մանրամասները ներկայացված են տեղեկանք հիմնավորման մեջ, չեն կարող լուծվել
	

	ՀՀ էկոմոմիկայի նախարարություն
01/09.2/302-14
23.01.2014թ.

	«Հանրային ծառայությունների համարանիշի մասին» ՀՀ օրենքում լրացում և փոփոխություններ կատարելու մասին» ՀՀ օրենքի նախագծով /այսուհետ՝ Նախագիծ/ հստակեցվում են հանրային ծառայությունների համարանիշի կիրառման հետ կապված հարաբերությունները։
Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լիմել չի կարող։ Հիմք ընդունելով նախնական փուլի արդյունքները՝ կարգավորման ազդեցության գնահատման աշխատանքները դադարեցվել են՝ արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն։
«Հանրային ծառայությունների համարանիշի մասին» ՀՀ օրենքում լրացում և փոփոխություններ կատարելու մասին» ՀՀ օրենքի նախագծով /այսուհետ՝ Նախագիծ/ գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ։ Գնահատման նախնական փուլում պարզ է դարձել, որ Նախագծով առաջարկվում է հանրային ծառայությունների համարանիշի պարտադիր կիրառումը չտարածել քաղաքացիաների կողմից համայնքի բյուջե վճարվող հարկերի, տուրքերի և պարտադիր այլ վճարների վրա և Նախագծի ընդունման դեպքում, դրա կիրակման արդյունքում գործարար և ներդրումային միջավայրի վրա ազդեցություն չի նախատեսվում։

	
	

	
ՀՀ առողջապահության նախարարություն
ԴԴ/459-14
23.01.2014թ.
	«Հանրային ծառայությունների համարանիշի մասին» ՀՀ օրենքում լրացում և փոփոխություններ կատարելու մասին» ՀՀ օրենքի նախագծի ընդունումը առողջապահության բնագավառի վրա ազդեցություն չի ունենա։ 
	
	

	
ՀՀ բնապահպանության նախարարություն
1/01.2/10126
23.01.2014թ.
	«Հանրային ծառայությունների համարանիշի մասին» ՀՀ օրենքում լրացում և փոփոխություններ կատարելու մասին» ՀՀ օրենքի նախագծի բնապահպանության բնագավառում կարգավորման ազդեցության գնահատման մասին եզրակություն
1.«Հանրային ծառայությունների համարանիշի մասին» ՀՀ օրենքում լրացում և փոփոխություններ կատարելու մասին» ՀՀ օրենքի նախագծով /այսուհետ՝ օրենք/ընդունման արդյունքում մթնոլորտի, հողի, ջրային ռեսուրսների, ընդերքի, բուսական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա։
2.Օրենքի նախագծի չընդունման դեպքում շրջակա միջավայրի օբյեկտների վրա բացասական հետևանքներ չեն առաջանա։
3. Օրենքի նախագիծը բնապահպանության ոլորտին չի առնչվում, այդ ոլորտը կանոնակարգող իրավական ակտերով ամրագրված սկզբունքներին և պահանջներին չի հակասում։
Օրենքի կիրակման արդյունքում բնապահպանության բնագավառում կանխատեսվող հետևանքների գնահատման և վարվող քաղաքականության  համեմատական վիճակագրական վերլուծություններ կատարելու անհրաժեշտությունը բացակայում է։
	
	

	
ՀՀ ֆինանսների նախարարություն
1/4.1-3/825-14
24.01.2014թ.
	«Հանրային ծառայությունների համարանիշի մասին» ՀՀ օրենքում լրացում և փոփոխություններ կատարելու մասին» ՀՀ օրենքի նախագծի թե ընդունումը, թե չընդունումը ՀՀ պետական և համանքների բյուջեների եկամուտների, ծախսերի, ինչպես նաև բյուջետային քաղաքականության փոփոխման չի հանգեցնում։
	
	

	
ՀՀ ոստիկանություն
24/145
24.01.2014թ.
	Դիտողություններ և առաջարկություններ չկան
	
	

	ՀՀ կենտրոնական բանկ
15.1-05/000099-14
29.01.2014թ.

	Դիտողություններ և առաջարկություններ չկան
	
	

	ՀՀ աշխատանքի և սոցիալական հարցերի նախարարություն
ԱԱ/ԱՆԳ-1-3/401-14
31.01.2014թ.
	Հանրային ծառայությունների համարանիշների պարտադիր կիրառության շրջանակը /դեպքերը/ պետք է դիտարկել կիրառության նպատակի հետ փոխկապակցված։Մասնավորապես, Օրենքի 3–րդ հոդվածի 2–րդ մասի համաձայն՝ հանրային ծառայությունների համարանիշն օգտագործվում է պետական մարմինների, պաշտոնական անձանց, իրավասու այլ անձանց վերապահված խնդիրների /գործառույթների/ շրջանակներում ֆիզիկական անձանց ծառայություններ մատուցելիս՝ անհատական տվյալների տեղեկատվական բազաներում վերջիններիս նույնականացումն իրականացնելու նպատակով։
Այս տեսանկյունից՝ տարբեր տեղեկատվական համակարգերի շրջանակներում ֆիզիկական անձանց նույնականացման խնդրի լուծումը կարող է նվազագույնի հասցնել կոռուպցիոն ռիսկերը, պատահական և միտումնավոր սխալների հավանականությունը, միաժամանակ նպաստելով իրականացվող քաղաքականության հասցեականության մեծացմանը։ Քննարկվող դեպքում, ի լրումն վերը նշվածի, հողի հարկ և գույքահարկ վճարողների հաշվառման տեղեկատվական համակարգերում հանրային ծառայություններ համարանիշների կիրառումն էապես կբարելավի վարչարարության արդյունավետությունը։
Ընդ որում, հաշվի առնելով տարբեր տեղեկատվական բազաների միջև տվյալների փոխանակման հնարավորությունը, այդ բազաների վարման գործընթացում անհրաժեշտ է հնարավորինս բացառել ֆիզիկական անձին` լրացուցիչ տեղեկություններ տրամադրելու վերաբերյալ պահանջ ներկայացնելը կամ հարկերի, տուրքերի վճարման գործընթացը նոր տեխնիկական պահանջներով ծանրաբեռնելը։

«Հանրային ծառայությունների համարանիշի մասին» ՀՀ օրենքում լրացում և փոփոխություններ կատարելու մասին» ՀՀ օրենքի նախագծի /այսուհետ՝ նախագիծ/ վերաբերյալ սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14–ի թիվ 18–Ն որոշման համաձայն։ Նախագծի փաթեթի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակների բնութագրիչների և դրանց ինդիկատորների հիման վրա։ Նախագիծը՝ 
ա/ ռազմավարական կարգավորման ազդեցության տեսանկյունից ունի չեզոք ազդեցություն, բ/ շահառուների վրա կարգավորման ազդեցության տեսանկյունից՝ չեզոք ազդեցություն։
	Չի ընդունվել 
բարձրացված խնդիրները, որոնց մանրամասները ներկայացված են տեղեկանք հիմնավորման մեջ, չեն կարող լուծվել առանց «Հանրային ծառայությունների համարանիշի մասին» ՀՀ օրենքում լրացում և փոփոխություններ կատարելու մասին» ՀՀ օրենքի նախագծի ընդունման:
Հանրային ծառայությունների համարանիշների պարտադիր կիրառության շրջանակը /դեպքերը/ չի կարող դիտարկվել կիրառության նպատակի հետ փոխկապակցված, քանի որ, օրինակ` գույքահարկ և հողի հարկ վճարող ֆիզիկական անձանց համայնքները ծառայություն չեն մատուցում, իսկ որոշ դեպքերում անհնար է դառնում հանրային ծառայությունների համարանիշի օգտագործման նպատակը` անհատական տվյալների տեղեկատվական բազաներում վերջիններիս նույնականացումը:
	

	ՀՀ արդարադատու-թյան նախարարություն
03/1744-14
20.03.2014թ
	«Հանրային ծառայությունների համարանիշի մասին» Հայաստանի հանրապետության օրենքում լրացում և փոփոխություններ կատարելու մասին. ՀՀ օրենքի նախագիծն իր մեջ Հայաստանի Հանրապետության կառավարության 2009թվականի հոկտեմբերի 22–ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205–Ն որոշմամբ հաստատված կարգի 9–րդ կետով նախատեսված որևէ կոռուպցիոն գործոն չի պարունակում։
1. Օրենքի նախագիծը /այսուհետ՝ նախագիծ/ համապատասխանու է ՀՀ սահմանադրությանը։
2. Նախագիծը համապատասխանում է հավասար իրավաբանական ուժ ունեցող իրավական ակտերի դրույթներին։
3. Նախագծում իրավական այլ ակտերի նորմերի անհարկի կրկնություններ առկա չեն։
4. Իրավական ակտում համապատասխան լրացում և փոփոխություններ կատարելու  անհրաժեշտություն առկա չէ։
5. Նախագծում անհրաժեշտ բոլոր հարցերը կարգավորված են։
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22–ի «Նորմատիվ իրավական ակտերի նախագծի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205–Ն որոշմամբ հաստատված կարգի 9–րդ կետով նախատեսված որևէ կոռուպցիոն գործոն չի պարունակում։
7. Նախագծում օրենսդրական տեխնիկայի կանոնները պահպանված չեն։ Այսպես՝ նախագծի 1–ին հոդվածում «ՀՕ–28-Ն» բառերն անհրաժեշտ է փոխարինել «ՀՕ-288-Ն» բառերով՝ նկատի ունենալով «Իրավական ակտերի մասին» ՀՀ օրենքի 43–րդ հոդվածի պահանջները։
8. Նախագիծն անհրաժեշտ է համապատասխանեցնել սույն եզրակացության 7-րդ կետին։ 
	
















































Ընդունվել է
	
















































նախագծի 1–ին հոդվածում «ՀՕ–28-Ն» բառերը փոխարինվել են «ՀՕ-288-Ն» բառերով





ԵՐԵՎԱՆԻ ՔԱՂԱՔԱՊԵՏ                                                                                Տ. ՄԱՐԳԱՐՅԱՆ 
